
- MFT - 
 

Te mau arata’iraa nô te tihepuraa taata e’ere nâ te hau, te mau mero piha ‘ohipa ‘a 
te Manatu, te mau taumihau ‘o te Faatereraa ‘e te Peretiteni ‘o te ‘Apooraa rahi ‘a 
Porinetia farani 
 
‘Ôpuaraa faaueraa mana teie nô te taui ‘e piti epitetore, te faaueraa mana ‘a te APF nô te 
26 ‘o mê 2016 tauihia, nô te feiâ rave ‘ohipa e’ere nâ te hau nâ reira te faaueraa mana APF 
nô te 29 ‘o atopa 2009 nô te papature ti’araa mana ‘a te hau a te mau mero ‘o te piha ‘ohipa 
‘a te Manatu ‘o Porinetia farani, te taumihau ‘a te Faaatereraa ‘a Porinetia farani ‘e te 
Peretiteni ‘o te ‘Apooraa rahi ‘a Porinetia farani. 
 

A.  ‘I ni’a ‘i te tauiraa parau tihepuraa ‘i te mau taata rave ‘ohipa e’ere nâ te hau ‘aore 
râ ‘ei mero piha ‘ohipa ‘a te Manatu ‘o te Faatereraa ‘a Porinetia farani, te mau 
taumihau ‘o te faatereraa ‘a Porinetia farani ‘e te Peretiteni ‘o te ‘Apooraa rahi ‘a 
Porinetia farani. 
 

Te reira feiâ ‘e tihepuhia nâ roto ‘i te hô’ê parau faaâu ‘aore râ te mau rata faaôraa ‘o te 
haapâpû ‘i te ti’araa tôro’a nâ reira tâ râtou moni ‘ava’e. Nô te mea ‘e faaotiraa ‘o nâ pae ‘e 
piti te hô’ê parau faaâu, e’ita te hô’ê taata ‘e nehenehe ‘e haamata ‘i te ‘ohipa mai te peu 
‘aita ‘o ia ‘i tuurima. Titauhia ia te hau ‘ia târima ‘e ‘ia faatârima ato’a mai ‘i te mero ‘ohipa 
‘i tâ na paraua faaâu. Teie râ, ‘e arata’iraa taere te reira ‘e ma’irihia te tai’o mahana 
haamataraa ‘ohipa ‘a te taata rave ‘ohipa nâ reira te ‘aufauraa ‘i tâ na moni ‘ava’e. 
 
Nô te faa’ôhie ‘i te arata’iraa ‘ohipa ‘a te hau, te faaâu nei teie ‘ôpuaraa ‘ia tauihia te ture 
tihepuraa ‘o te reira feiâ rave ’ohipa, mâ te mono ‘i te parau faaâu ‘o te ‘ohipa, nâ roto ‘i te 
hô’ê faaotiraa mana tuurimahia ‘e te Manatu noa ‘o Porinetiai farani, ‘o te reira te parau ‘e 
faaâra ‘i te taata ‘e tihepuhia. 
 

B.  Nô te ‘aufauraa moni ‘o te hoperaa parau faaâu 
 

Nô te feiâ, nô roto mai ‘i te taiete tivira ‘e mau ra ‘i te ti’araa ‘ohipa ‘i roto ‘i te hau, ‘e hi’o 
faahouhia tâ râtou faito moni ‘ava’e ‘ia hope te parau faaâu ‘e’ia tihepu faahouhia ‘i roto ‘i 
te area ‘e 3 ‘ava’e ‘i muri mai ‘i te hoperaa parau faaâu, ‘i roto ‘i te hô’ê ‘o te mau piha ‘ohipa 
‘a te hau taa’ê atu ‘i tâ te fenua, ‘i roto ‘i te mau piha ‘ohipa ‘a te Manatu ‘a Porinetia farani 
‘aore râ ‘i roto ‘i te mau piha ‘ohipa ‘a te mau taumihau ‘o te faatereraa ‘a Porinetia farani. 
 
‘Ua faaâuhia ‘enumera ‘i te moni ‘ava’e ‘e ‘ia ‘aufauhia ‘i ni’a ‘i te taime ‘ohipahia ‘e te tai’o 
mahana hopa ai te faaâuraa ‘ohipa ‘été tai’o mahana ‘o te tihepu faahouraa ‘i roto ‘i te 
‘ohipa ‘a te hau fenua. ‘Ua faaâu a’enahia teie huru numeraraa mai te peu ‘e tihepu 
faahouhia mai teie feiâ ‘i roto ‘i te ‘ohiparaa ‘a te hau ‘i Porinetia farani. 
 
‘Ua faaâu ato’ahia teie mau faaotiraa nô te mau mero ‘o te mau piha ‘ohipa e’ere râ ‘i te 
feiâ rave ‘ohipa nâ te hau ‘e ‘o tei tihepu faahouhia ‘i muri a’e ‘i te hoperaa atu tâ râtou 
parau  faaâu, nâ ni’a ‘i te ti’araa taata rave ‘ohipa e’ere nâ te hau. 

Mâ te pae hô’ê ‘ore, ‘e te haaporitita ‘oreraa ‘i te mau tihepuraa ‘i roto ‘i te ‘âpaparaa 
D ‘a te feiâ rave ‘ohipa ‘a te hau ‘i Porinetia farani 
 
Te mau ti’araa ‘ohipa ‘a te hau ‘i Porinetia farani tai’ohia ‘e toru faito tôro’a : te feiâ ‘o te 
mau piha ‘ohipa, te mau turu ‘ihi ‘e te mau turu taote mâ’imi ma’i. 
 
Nô teie taime, te faaâu nei te papature ‘a te feiâ tôro’a ‘i te neheneheraa ‘e tihepu ‘i te feiâ 
rave ‘ohipa ‘a te hau ‘o te haapâpû ‘i te hô’ê faito ‘ite haapiiraa, ‘ia au ‘i te tahi ‘o te mau 
faito ‘i raro nei : 

• Nâ roto ‘i te tapuraraa ‘i ni’a ‘i te ‘âpaparaa ‘ite ‘e te hô’ê nominoraa ‘i ni’a ‘i te tôro’a 
mâtâmua hinaarohia ; 

• Nâ roto ‘i te tata’uraa nâ te rave ‘ohipa e’ere nâ te hau ‘e te faaô ‘afaro noa ‘i ni’a ‘i 
te faito toru ‘o te mau ti’araa ‘ohipa hinaarohia. 
 

Mai te haamauraahia mai te toro’a ‘a te hau, ‘aita hô’ê rii noa a’e tata’uraa ‘i ravehia ‘i roto 
‘i nau ‘âpaparaa ‘e 3 ‘o te mau tihepuraa ti’araa ‘ohipa. Tei te Peretiteni ana’e ra noa te 
faaotiraa ‘e tihepu ‘i tupu ai te mau tihepuraa hua ‘i roto ‘i te hau ‘i Porinetia farani. 
 
Teie ‘ôpuaraa nei nô te haapâpû ia ‘i te mau tihepuraa ‘a te hau ‘i roto ‘i te ‘âpaparaa D nâ 
roto ‘i te mâ’itiraa ‘i ni’a ‘i te parau aniraa ‘e te hô’ê ‘aitauiraa parau ‘i mua ‘i te hô’ê tomite 
hi’opo’a. ‘E ‘ôpuaraa teie nô te faa’ore roa te mau tihepuraa huna ‘i ni’a noa ‘i te tapura ‘ite 
‘ohipa ‘e ‘ia ‘aifaito a’e te tâato’araa nô te titau ‘i te ti’araa ‘ohipa ‘i roto ‘i te mau tôro’a ‘a 
te hau.  
 
Nô te auraro ‘i te faito ‘ite ‘o te feiâ tata’u ‘e te naturaraa ‘o te ‘ohipa ‘e mauhia ‘e râtou, ‘e 
tupu te mau ‘aitauiraa parau ‘e te tomite hi’opo’a ‘ia au ‘i te arata’iraa ‘ohipa niuhia ‘i ni’a 
‘i te tôro’a iho ‘o te tihepuraa. 
 
Te fâ mâtâmua roa, ‘o te tihepuraa ia ‘i te feiâ rave ‘ohipa faito D ’ia au ‘i tô na faito ‘ite, 
taa’ê atu ‘i te tahi atu mau faito e ‘e haapâpûraa teie ‘i te ‘aifaitoraa nô te tâato’araa ‘e ‘imi 
nei ‘i te ‘ohipa mâ tô râtou râ ‘aravihi tôro’a. 
 
‘E nô te mea ‘ua faaotihia ‘e tape’a mai hô’ê noa ‘ê’â nô te tîtau ‘i te mau faito ti’araa tôro’a, 
‘e mâ’itihia te feiâ rave ‘ohipa nâ te hau ‘i roto ‘i te faito D nâ ni’a ‘i te faito mâtâmua ‘o te 
ti’araa ‘ohipa hinaarohia, ‘eiaha râ ‘i ni’a ‘i faahou i te faito toru ‘o te ‘âpaparaa. 
 
 

Tihepuraa taote ratio ma’i ‘i te CHPF 
 
‘E aniraa nâ te taumihau tî’âau rave ‘ohipa ‘a te hau, ‘e te ‘ohipa ‘âmuiraa ‘e te taumihau ‘o 
te Êa, ‘ua haamana te ‘Apooraahau ‘i te tihepuraa ‘e piti taote hâpa’o ratio hi’opo’a ma’i nô 
te ‘ohipa atu ‘i te fare ma’i ‘a Porinetia farani (CHPF). 
 
Te faaruru nei te fare ma’i ‘i te taere ‘o te mau hi’opo’araa ratio ma’i nô te îti ‘o te taote 
ratio, ‘e ‘o tei titau na ‘i te mau hi’opo’araa nâ roto ‘i te rêni ‘itenati. 
 
Te tumu, nô te fifi ia ‘o te mau tihepuraa ‘i roto ‘i te mau pû ‘ohipa ‘a te hau nô te faito teitei 
titauhia ‘i roto ‘i teie tôro’a ‘e te tata’uraa ‘i rotopû ‘i te mau Fenua ‘e te mau Hau ‘o te ao 
nei, nâ rei ho’i ‘i rotopû ‘i te mau pû ‘a te hau ‘e te mau taiete tivira. 

- MSF - 
 

Haamataraa ‘o te mau mâtuturaa nô te faatupu ‘i te PGA ‘a tô Matuita mâ 
 
‘I roto noa ‘i te faatupuraa ‘ohipa ‘a te ‘âmuiraa ‘o te mau ‘oire ‘a Mâtuita mâ (CODIM) ‘i 
2010, te piâraa ‘i te Tarena Faahotu ‘I te ‘Imiraa faufaa Taraire ‘a Matuita mâ (PDEM) ‘i 
2012 ‘été ‘ôpuaraa ‘e tapura ‘i teie mau motu ‘i ni’a ‘i te ‘âpaparaa ‘a te UNESCO, te ‘ohipa 
‘âmui nei te mau Hakaiki ‘o nâ ‘oire ‘e 6 ‘a Matuita nô te faati’a ‘i te Tarena ‘o te 
faanahonahoraa fenua (PGA) nô te tâato’araa ‘o te taamotu. 
 
Te ‘ôpuaraa mâtâmua ‘o te faati’araa hô’ê PGA nô te ‘oire tâta’itahi, te auraa ‘e 
haafaufaahia te taa’êraa ‘o te mau ‘oire ‘e te taamotu. ‘E haere ato’a te mâtuturaa ‘ia ô te 
mau ‘âmaa faahoturaa ‘e te mau taa’êraa ‘o te motu tâta’itahi ‘i roto ‘i te fâ ‘e mâiha mai nô 
te fenua tâta’itahi ‘e ‘ia maraa tâ te reira ‘été reira ‘imiraa. 
 
Faatano te mau faatureraa ‘i te naturaraa ‘o te fenua 
 
‘O te mau hinaaro ‘a te mau ‘Apooraa ‘oire, ‘e te tu’atiraa tu’atiraa mana’o ‘o te huiraatira, 
te ravehia nô te faati’a ‘i te ‘ôpuaraa. Nâ te reira raveraa ‘e faatano ‘i te mau faatureraa ‘o 
te faa’ohiparaa fenua. Nô te mau ‘oire ‘o tei fatu ‘êna ‘i te PGA (Nuku Hiva, Ua Pou, ‘e Hiva 
Oa) ‘e taime maita’i teie nô te faa’âpî ‘i tâ râtou mau parau fenua. ‘Âre’a, nô te toe’a ‘o te 
mau ‘oire (Tahuata, Fatu Hiva ‘e Ua Huka), ‘e faati’ahia te mau faatureraa ‘ia au ‘i te natura 
‘o te ‘oraraa ‘o te huiraatira nâ reira te mau ‘ôpuaraa ‘e ti’a mai, ‘o te reira te tapura 
faahouhia nô te mono te mau faatureraa tahito ‘i roto ‘i te puta ture faanahonahoraa fenua. 
 
‘Ia ‘âano te hi’oraa ‘i ni’a ‘i te faahoturaa ‘o te taamootu 
 
Nâ te faati’araa PGA ‘e tâhô’ê ‘i te mau ‘ite tumu ‘e te mau ‘ite faatupu ‘a te mau ‘oire ‘i roto 
‘i te tarenaraa ‘o te faahoturaa hinaarohia nô Matuita mâ. ‘O te reira pû’oiraa ‘ohipa, 
hinaarohia ‘e te mau Hakaiki, ‘o te ravehia ‘i au ‘i te ‘âmaa ‘ohipa ‘o tei ‘iteahia, mai te : 

• Îto ; 
• Te ti’amâraa ‘i te pae ‘o te mâa ; 
• Te faariiraa râtere ‘e te ta’ere ; 
• Te utaraa ‘e te mau paturaa ; 
• Te mau tôro’a pâruru natura ; 
• Te nohoraa. 

 
Pa’epa’e ‘i te ‘ôpuaraa ‘e tâpa’o te mau motu Mâtuita ‘i ni’a ‘i te tapura ‘o te faufaa 
faaherehere ‘a te ao ‘a te UNESCO 
 
‘I mâti ‘e ‘eperera 2022, ‘i roto ‘i te rururaa ‘a te mau piha ‘ohipa, ‘ua faaâuhia ‘ia riro te 
Tarena ‘Âmui ‘o te faanahonahoraa fenua (PGA) ‘ei rave’a hô’ê nô te faati’a ‘i te faatureraa 
faataa taa’êhia nô te mau fenua tapurahia ‘ei faufaa faaherehere ‘a te ao nei ‘a te UNESCO. 
Nâ roto ‘i teie hi’oraa nei, ‘e 6 ‘oire ‘o Mâtuita tei huriea nô te hô’ê PGA ‘e tano ‘i te 
faahoturaa ‘o te ‘imiraa faufaa taraire mâ te tu’ati ‘i ni’a ‘i te ôpuaraa rahi ‘a te taamotu. 
 
Nâ te Faatereraa ‘o te mau Paturaa rarahi ‘e faati’a mai i teie PGA, ‘e ‘ohipa ‘âmui mai ‘o ia 
‘e te CODIM, nau ‘oire ‘e 6 ‘o Matuita, te pupu hâpa’o ‘i te ‘ôpuaraa nô te tapurahia ‘o 

Mâtuita ‘i ni’a ‘i te ‘âpaparaa ‘o te mau Faufaa tumu ‘a te ao nei ‘a te UNESCO ‘e te huiraatira 
iho ‘o Matuita ato’a. ‘O teie te ‘âmuiraa te faaitoito mai nô te ‘ohiparaa ‘e nô te ‘ohiraa mai 
‘i te mau ‘ite tumu. 
 
 

- MEF - 
 

Tauiraa ture ‘a te mau taiete pâruru faa’ohipahia ‘i Porinetia farani 
 
‘Ua ‘ohipa mai te Faatereraa ‘o Porinetia nô te taui ‘i te ture ‘a te mau taiete pâruru ‘e ‘ohipa 
nei ‘i Porinetia farani. 
 
Nô te pea, ‘aita roa te ture ‘o te mau taiete pâruru ‘i Porinetia ‘i nuu rii a’e mai te 
faaho’iraahia mai te mana ‘i 2004 ra, te fifi nei te ture ‘o te pâruru ‘e faa’ohipahia nei ‘i 
Porinetia farani. Nô tereira, te tahi mau faaotiraa ‘o tei tahito roa e’ita ‘etano faahou, mai 
te hi’opo’araa ‘i te taiete pâruru. 
 
Nô tereira, ‘e ti’a roa ‘ia faa’âpîhia te puta ture ‘o te pâruru. Nô te arata’i mâite ‘i teie 
tauiraa, ‘ua fatu mai ‘o Porinetia ‘i te turu ‘a farani, ‘a te hô’ê ‘aivânaa ‘i te pae ‘o te ture 
pâruru, nô roto mai ‘i te faatereraahau ‘o te ‘imiraa faufaa farani. 
 
Te tahua mâtamua ‘o teie tauiraa ture pâruru ‘a Porinetia nô ni’a ia ‘i te mau taiete pâruru 
(puta III) ‘été mau taiete ‘ôpere parau pâruru (Puta V). te arata’iraa ‘o te haamauraa ia ‘i 
te faatureraa ti’a ‘ia ineine te mau hi’opo’araa ‘ohipa ‘a te mau taiete pâruru ‘e te rava’i 
anei te moni papa ‘a teie mau taiete, teie nô te pâruru ‘i te feiâ fatu ‘i te parau pâruru ‘a 
teie mau taiete (faaueraa nô te fatu ‘i te parau faati’a ‘e te hi’opo’araa ‘i te mau taiete 
pâruru ; ture nô te faati’a ‘e te tereraa ‘ohipa ‘a te taiete pâruru). 
 
Te tahi, ‘ua tauihia te ture Fenua nô te 6 ‘o fepuare 2008 i roto ‘i te papature ‘a te ‘âmuiraa 
tôro’a ‘i Porinetia farani nô te faaô ‘i te mau ‘âmuiraa taiete pâruru ‘i roto ‘i te puta III ‘o te 
ture pâruru. 
 
Te fâ ‘o teie tauiraa ‘ia mâramarama te ture pâruru ‘i te feiâ fatu parau pâruru ‘a te mau 
taiete pâruru ‘e te haapaariraa ‘i te tereraa ‘ohipa ‘i Porinetia farani nô te mau faati’araa 
taiete pâruru ‘âpî. 
 
Hou ‘a faataehia teie tauiraa ‘i roto ‘i te ‘Apooraa rahi ‘a Porinetia farani ‘i te taime 
mâtuturaa tapura faufaa matahiti, ‘e titauhia te mâtuturaa ‘a te Mana tata’u ‘a Porinetia 
farani (APC) ‘e ‘a te Apooraa Mâtutu Ti’a Rau, Totiare ‘e Arutaimareva ‘e Ta’ere (CESEC). 
 
 

Vauvauraa ‘i te rave’a pâruru ‘i te fatu tao’a tapihaa 
 
Te manatahi ‘a te fatu tao’a rahu ‘e mana ‘ia nâ te Hau nui tae roa mai ‘i te 3 ‘o mâti 2004, 
tai’o mahana ‘i ho’i mai ai te mana faatere ia au ‘i te papature ‘avei’a nô te 27 ‘o fepuare 
2004 ‘o te papature ‘a Porinetia farani ‘o tei faaho’i mai ‘i te râ mana. 
 



 

 6 / 8 

Te mau ture Fenua nô te 6 ‘o mê 2013 ‘e te 6 ‘o mê 2014 faaturehia teie parau mâ te ‘ôomo 
‘i te Ture faturaa tao’a tapihaa ‘a Porinetia farani. Mai reira, ‘ua tonohia te Piha ‘o te ‘imiraa 
faufaa (DGAE) ‘ia faati’a ‘e ‘ia pâpa’i ‘i te faatureraa ‘i te pae ‘o te faturaa ‘i te tapihaaraa 
tao’a nâ reira te ‘iritiraa ‘i te mau ti’araa fatu tao’a rahuhia. 
 
Te pû’ohuraa ‘ua manuia ‘ohipa ‘o tei haahia mai ‘a va’u matahiti ‘inaha ‘e 47 000 ti’araa 
‘o tei ‘ite-au-hiz ‘e mau ti’araa fatu tapihaa haamanahia ‘e te Pû Farani ‘o te Fatu Tapihaa 
(INPI) ‘e ‘ua piri ‘i te 140 000 ti’araa ‘o tei ani ‘ia aveave mai te reira ‘i Porinetia nei. 
 
‘Ua inene te mau ‘ôpuaraa rarahi ‘o tei haahia mai 2014 mai ‘e ‘o te ti’a ‘ia faaterehia ‘i te 
hope’a, nô Porietia farani, hô’ê arata’iraa ‘i te pae ‘o te fatu tapihaa. ‘Inaha, te faatupuraa ‘i 
te poritita taa’ê ‘a te hau ‘ia manuia te hi’oraa ‘âmui ‘e ‘ia tâtarahia te fifi ‘o te faufaaraa ‘o 
te fatu tapihaa ‘i Porinetia farani nei. 
 
Te ‘avei’a ‘o teie rave’a ‘o teie ia : haapâpû te pârururaa mau ‘o te mau ti’araa fatu tao’a 
rahuhia ‘e te taata ‘o Porinetia ‘i porinetia nei, ‘i farani ‘e nâ te ao nei, ‘ia i’ei’e te taui 
faa’âpîraa ‘a te mau taiete ‘e ‘ia aurarohia ‘i tô râtou mau mana nâ roto ‘i te arata’iraa ‘’a te 
hau ‘e ‘aore râ te ture tiripuna ‘o te fenua nei. ‘E riro teie rave’a ‘i te faaterehia hou te 
matahiti 2028. 
 
 

Tarifa ‘o te mau môrî ‘i te 1 ‘o atopa 2023 
 
‘Ia hi’ohia te ‘ume’umeraa nei ‘i ni’a ‘i te mâtete ‘o te môrî, te ‘ite ra te Faatereraa ‘i te horo 
‘o te maraaraa tarifa ‘o te môrî ‘i ni’a ‘i te mâtete ‘o Singapour. Nô te reira, ‘i te tai’o mahana 
‘a hurihia mai ai tâtâtou môrî ‘e 9,1% te maraaraa ‘o te môrî tapau ‘ore, 19% nô te môrî 
hinu ‘e 17,1% nô te môrî ‘ârahu. 
 
Teie râ, te toe rii noa nei te moni ‘i roto ‘i te ‘afata ‘o te FRPH ‘e nehenehe ai ‘e pa’epa’e noa 
‘i teie maraaraa, ‘e ‘o te reira te tumu ‘i faaoti ai te ‘Apooraahau ‘e tape’a noa te mau tarifa 
tahito ‘i ni’a ‘i tô na vairaa nei nô te ‘ava’e ‘atopa 2023, ‘e faotiraa teie nô te turuturu noa 
‘i te mau ‘ûtuâfare ‘o te fenua nei ‘o te faaruru noa nei ‘i te maraaraa ‘o te oraraa. 
 
 
 

- MPR - 
 

Hôro’a tâmoni ‘oreraa ‘i te râau tanu nâ te haapiiraa tuârua ‘o Paopao 
 
‘Ua fârii te ‘Apooraahau e hôro’a tâmoni ‘ore noa ‘e 20 râau tanu nâ te fare haapiiraa 
tuârua ‘o Paopao ‘i Moorea, tô na faito moni ‘e 42 000 toata, ‘o te riro nô tâ na haapiiraa ‘i 
te mau piahi ‘o te piha 4 ‘e 3 ‘o te ‘âmaa haapiiraa tôro’a. 
 
‘Inaha ê, ‘e faataahia teie mau râau ‘ei pa’epa’e ‘i te ‘opuaraa faaapu nô te fare tâmâaraa 
‘âmui « hotera na’ina’i » ‘e te fare « ‘amu’amuraa ». 

Puta ‘âpî nô ni’a ‘i te mâ’a : te puta ‘o te « tâmâ’a maita’i » 
 
‘I roto ‘i te pu’etau ‘o te Covid-19 ‘e te rahi ‘o te aniraa huiraatira ‘i te mau rave’a ‘e manuia 
ai te faaapuraa ‘ûtuâfare, ‘ua nene’i te Piha Rautea (CAPL) ‘i te hô’ê puta ‘o te faaapu mâa 
mâ’ohi « Mon faa’apu ». 
 
‘I muri a’e ‘i te manuiaraa ‘o te puta mâtâmua ‘i roto ‘i te huiraatira, te mau ‘utuâfare ‘été 
mau fare haapiiraa, ‘ua faaoti te Piha Rautea ‘e tâmau â ‘i teie ‘ôpuaraa ‘e ‘ua ineine te piti 
‘o te puta tâmâa mâ’ohi « tâmâ’a maita’i ». 
 
Pâpa’i ‘âmuihia, te Faatereraa ‘o te ‘ohipa faaapu, te Faatereraa ‘o te Êa, te ‘Âmuitahiraa ‘o 
te mau ‘Oire ‘e te ‘Âmuiraa tahiraa pâruru animara, te fâ ‘o teie puta ‘o te haapiiraa ‘i ni’a 
‘i te mâa, nâ roto ‘i te haapiiraa. ‘E 6 pene faataahia nô te mâa taata, te mau fifi faatupuhia 
‘e te mâa, te mau raveraa maita’i, te faaherehereraa, te faa’ohiparaa mâa tupu ‘e te 
faa’ohiparaa ‘i’o animara. Nâ te tahi mau arata’iraa peu tumu ‘e te ta’ere ‘i faarava’i roa ‘i 
teie mau pene pâpa’i, te tahi mau hoho’a arata’i ‘i tefaufaaraa ‘o te mâa nô te nunaa mâ’ohi. 
faataa ato’ahia nô te mau fare haapiiraa, temau ‘ûtuâfare, ‘e rave rahi huru faaineineraa 
mâa maita’i ‘été rauraa mâa 100% nô te fenua noa nei. 
 
‘E mau puta, nene’ihia maoti te turu ‘a te Fenua nâ roto atu ‘i te Faatereraa ‘o te ‘ohipa 
faaapu, ‘e ‘o te ‘ôperehia nâ roto ‘i te mau fare haapiiraa ‘e te mau ‘apooraa mana, ‘are’a 
nô te taata noa, ‘e nehenehe ‘ia râtou ‘efatu tâmoni ‘ore noa ‘ ni’a ‘i te tahua natiraa ‘aore 
râ ‘e hoo mai ‘i te puta, ‘i te pû ‘a te Piha Rautea ‘aore râ ‘i te peho ‘a te feiâ faaapu. 
Tefaainenehia mai ra te puta nâ roto ‘i te reo tahiti. 
 
 
 

- MJP - 
 

Moni tauturu nâ te mau tâatiraa ‘e ‘âmuitahiraa 
 
‘E aniraa nâ te taumihau ‘o te Tû’aro, ‘o te U’i ‘âpî ‘e te Arairaa ‘i te peu tâivaiva, ‘ua fârii te 
‘Apooraahau ‘e faataa ‘e 2 650 000 toata ‘ei moni tauturu ‘i te tereraa ‘ohipa ‘a te mau 
tâatiraa ‘e ‘amuitahiraa tû’aro. Te tuharaa ‘i raro nei : 
 

NÔ TE FAATUPURAA ‘OHIPA  

Taatiraa tu’aro Tauturu 

Arava Jiu-Jitsu 500 000 F 

Tomite ‘o te mau haatu’aro ‘o Tubuai 700 000 F 

PUOHU 1 200 000 F 

‘Amuitahiraa tu’aro Tauturu 

Fédération tahitienne de Tennis 250 000 F 

Fédération tahitienne de Volley-ball 500 000 F 

PUOHU 750 000 F 

NÔ TE TERERAA ‘OHIPA  

Association sportive Tauturu 

Heelani Va'a No Punaauia 200 000 F 

PUOHU 200 000 F 

Fédération sportive Tauturu 

Fédération polynésienne d'Aikido 500 000 F 

PUOHU 500 000 F 

PUOHU AMUI 2 650 000 F 

